
[bookmark: _ma99nbe1zb2c]ការគាំទ្រផ្នែកហិរញ្ញវត្ថុក្នុងពេលមានគ្រោះអាសន្នធំៗ
ពេលមានគ្រោះអាសន្នធំៗអាចជា៖
· ភ្លើងឆេះព្រៃ
· ទឹកជំនន់
· ខ្យល់ព្យុះ
· រញ្ជួយដី។ 
គ្រោះសង្គ្រោះទាំងនេះអាចបណ្តាលឱ្យខូចខាតដល់៖
· ផ្ទះ
· អគារ
· ផ្លូវថ្នល់ 
· ដើមឈើ។
ប្រសិនបើគ្រោះអាសន្នធំៗកើតឡើងនៅកន្លែងដែលអ្នករស់នៅ រដ្ឋាភិបាលរដ្ឋវិចថូរៀ អាចផ្តល់ប្រាក់ឱ្យអ្នកដើម្បីជួយអ្នក។ អ្នកមិនចាំបាច់សងប្រាក់នេះវិញទេ។
មានប្រាក់ឧបត្ថម្ភពីរប្រភេទ៖
1. ប្រាក់ឧបត្ថម្ភសម្រាប់ការជួយឱ្យបានធូរស្បើយឡើងវិញក្នុងគ្រោះអាសន្ន
2. ជំនួយការស្ថាបនាឡើងវិញក្នុងគ្រោះអាសន្ន។
ប្រាក់ឧបត្ថម្ភសម្រាប់ការជួយឱ្យបានធូរស្បើយឡើងវិញក្នុងគ្រោះអាសន្ន
អ្នកប្រហែលជាអាចទទួលបានប្រាក់ឧបត្ថម្ភនេះប្រសិនបើវាមាន។
ប្រាក់ឧបត្ថម្ភសម្រាប់ការជួយឱ្យបានធូរស្បើយឡើងវិញក្នុងគ្រោះអាសន្ន អាចជួយអ្នកឱ្យបង់ថ្ងៃចំណាយសម្រាប់របស់របរដែលអ្នកត្រូវការបំផុត រួមមាន៖
· អាហារ
· សម្លៀកបំពាក់
· ថ្នាំពេទ្យ 
· កន្លែងស្នាក់នៅ។ 
ប្រាក់ឧបត្ថម្ភសម្រាប់ការជួយឱ្យបានធូរស្បើយឡើងវិញក្នុងគ្រោះអាសន្ន គឺផ្អែកលើចំនួនទឹកប្រាក់ថេរសម្រាប់សមាជិកម្នាក់ៗនៃគ្រួសាររបស់អ្នក។
ប្រាក់ឧបត្ថម្ភមិនត្រូវបានគណនាដោយផ្អែកលើចំនួនប្រាក់ដែលអ្នករកបាននោះទេ។
អ្នកណាខ្លះអាចទទួលបានប្រាក់ឧបត្ថម្ភសម្រាប់ការជួយឱ្យបានធូរស្បើយឡើងវិញក្នុងគ្រោះអាសន្ន 
អ្នកអាចដាក់ពាក្យសុំសម្រាប់ប្រាក់ឧបត្ថម្ភនេះបាន ប្រសិនបើ៖ 
· ផ្ទះរបស់អ្នកត្រូវបានរងផលប៉ះពាល់ដោយសារគ្រោះអាសន្នធំមួយ
· អ្នកត្រូវចាកចេញពីផ្ទះរបស់អ្នក ឬមិនអាចត្រឡប់ទៅផ្ទះរបស់អ្នកវិញដោយសារគ្រោះអាសន្នធំមួយ
· អ្នកត្រូវការប្រាក់ដើម្បីទិញរបស់របរដូចជាអាហារ ឬកន្លែងស្នាក់នៅ។
ការដាក់ពាក្យសុំសម្រាប់ប្រាក់ឧបត្ថម្ភសម្រាប់ការជួយឱ្យបានធូរស្បើយឡើងវិញក្នុងគ្រោះ អាសន្ន
អ្នកនឹងត្រូវការដាក់ពាក្យសុំសម្រាប់ប្រាក់ឧបត្ថម្ភ។ ក្រសួងទទួលបន្ទុកគ្រួសារ យុត្តិធម៌ និងផ្ទះសម្បែង នឹងពិនិត្យមើលពាក្យសុំរបស់អ្នក។ ពួកគេនឹងប្រាប់អ្នកឱ្យដឹង ថាតើអ្នកមានលក្ខណៈសម្បត្តិគ្រ ប់គ្រាន់ដើម្បីទទួលប្រាក់ឧបត្ថម្ភនោះឬអត់។
អាស្រ័យលើគ្រោះអាសន្ននោះ អាចមានវិធីផ្សេងៗគ្នាមួយចំនួនដើម្បីដាក់ពាក្យសុំប្រាក់ឧបត្ថម្ភ សម្រាប់ការជួយឱ្យបានធូរស្បើយឡើងវិញក្នុងគ្រោះអាសន្ន។
ដោយជួបមុខផ្ទាល់
អ្នកអាចពិនិត្យមើលថាតើមានមជ្ឈមណ្ឌលការជួយឱ្យបានធូរស្បើយឡើងវិញក្នុងគ្រោះអាសន្នបើកនៅជិតអ្នកដែរឬទេ តាមរយៈគេហទំព័រ www.emergency.vic.gov.au/relief។ ប្រសិនបើមាន អ្នកអាចទៅទីនោះដោយជួបមុខផ្ទាល់។ សូមយកអត្តសញ្ញាណប័ណ្ណមកជាមួយអ្នក ប្រសិនបើអ្នកអាចធ្វើបាន ដូចជា៖
· ប័ណ្ណបើកបរ
· ប័ណ្ណ Medicare
· សំបុត្រ ឬវិក្កយបត្រសេវាកម្មចាំបាច់ ដែលបង្ហាញអាសយដ្ឋានរបស់អ្នក។
នៅពេលអ្នកមកដល់ មាននរណាម្នាក់ដែលមកពីរដ្ឋាភិបាលរដ្ឋវិចថូរៀ នឹងនិយាយជាមួយអ្នកដើម្បីមើលថាតើអ្នកមានសិទ្ធិទទួលឬអត់។ ប្រសិនបើអ្នកមានសិទ្ធិទទួល ពួកគេនឹងជួយអ្នកដាក់ពាក្យសុំប្រាក់ឧបត្ថម្ភសម្រាប់ការជួយឱ្យបានធូរស្បើយឡើងវិញក្នុងគ្រោះអាសន្ន។
តាមអនឡាញ
ពេលខ្លះ អ្នកប្រហែលជាអាចដាក់ពាក្យសុំប្រាក់ឧបត្ថម្ភសម្រាប់ការជួយឱ្យបានធូរស្បើយឡើងវិញក្នុងគ្រោះអាសន្នតាមអនឡាញ។ សម្រាប់ការណែនាំផ្សេងៗ សូមពិនិត្យមើល៖ នៅគេហទំព័រ៖ www.emergency.vic.gov.au/relief
ជំនួយការស្ថាបនាឡើងវិញក្នុងគ្រោះអាសន្ន
អ្នកប្រហែលជាអាចទទួលបានប្រាក់ឧបត្ថម្ភនេះ ប្រសិនបើវាមាន ប្រសិនបើអ្នក៖
· មិនមានលុយច្រើនដើម្បីជួសជុលផ្ទះរបស់អ្នកដែលបានខូចខាតដោយសារគ្រោះអាសន្នធំមួយ
· មិនមានការធានារ៉ាប់រងអគារ ឬទ្រព្យសម្បត្តិ
· មិនអាចត្រឡប់ទៅផ្ទះវិញបានទេ ពីព្រោះផ្ទះត្រូវបានខូចខាត ឬបំផ្លាញ
· មិនអាចទៅដល់ផ្ទះរបស់អ្នកលើសពី 7 ថ្ងៃដោយសារតែគ្រោះអាសន្នធំមួយ។
ចំនួនប្រាក់ឧបត្ថម្ភ
ចំនួនទឹកប្រាក់ដែលអ្នកទទួលបាន អាស្រ័យលើរឿងមួយចំនួនដូចជា៖
· ចំនួនមនុស្សដែលរស់នៅក្នុងផ្ទះរបស់អ្នក
· តើផ្ទះរបស់អ្នកត្រូវបានខូចខាតអស់ក្នុងតម្លៃប៉ុន្មាន
· ចំនួនប្រាក់ប៉ុន្មានដែលអ្នករកបាន។
អ្នកអាចប្រើប្រាក់នេះសម្រាប់៖
· ការសម្អាតផ្ទះរបស់អ្នក ស្នាក់នៅកន្លែងផ្សេង
· ការជួសជុលផ្ទះរបស់អ្នក
· ការសាងសង់ផ្ទះរបស់អ្នកឡើងវិញ
· ការដាក់ជំនួសទ្រព្យសម្បត្តិដែលបានខូចខាត។
របៀបដាក់ពាក្យសុំ
សម្រាប់ព័ត៌មានអំពីរបៀបដាក់ពាក្យស្នើសុំប្រាក់ឧបត្ថម្ភនេះ៖
· ហៅទូរសព្ទទៅបណ្ដាញទូរសព្ទបន្ទាន់ VicEmergency តាមលេខ 1800 226 226 (ចុចលេខ 9 សម្រាប់អ្នកបកប្រែភាសាផ្ទាល់មាត់)
· ចូលមើលគេហទំព័រ www.emergency.vic.gov.au/relief។
នរណាម្នាក់មកពីក្រសួងទទួលបន្ទុកគ្រួសារ យុត្តិធម៌ និងផ្ទះសម្បែងក៏អាចនិយាយជាមួយអ្នកអំពីការដាក់ពាក្យសុំប្រាក់ឧបត្ថម្ភសម្រាប់ការស្ថាបនាឡើងវិញបានផងដែរ។ ពួកគេនឹងអាចជួយអ្នកដាក់ពាក្យសុំបាន។
អ្នកនឹងត្រូវបង្ហាញយើងនូវឯកសារមួយចំនួនដែលជាផ្នែកនៃការដាក់ពាក្យសុំរបស់អ្នក។ អ្នកនឹងត្រូវបង្ហាញភស្តុតាងនៃ៖
· អត្តសញ្ញាណ ឧទាហរណ៍ ប័ណ្ណបើកបរ ឬលិខិតឆ្លងដែន
· ប្រាក់ចំណូល ឧទាហរណ៍ លិខិតបៀវត្សរ៍ ឬសេចក្តីសង្ខេបប្រាក់ឧបត្ថម្ភរបស់ Centrelink
· ស្ថានភាពធានារ៉ាប់រង ឧទាហរណ៍ ឯកសារពីក្រុមហ៊ុនធានារ៉ាប់រងរបស់អ្នក
· ផលប៉ះពាល់លើផ្ទះរបស់អ្នក ឧទាហរណ៍ រូបថតនៃការខូចខាតនានា ឬសម្រង់តម្លៃសម្រាប់ការជួសជុល។
ជំនួយ និងការគាំទ្របន្ថែម
រដ្ឋាភិបាលរដ្ឋវិចថូរៀ និងសាលាសង្កាត់នៅតាមមូលដ្ឋានរបស់អ្នកអាចជួយអ្នកស្វែងរកសេវាកម្មការជួយឱ្យបានធូរស្បើយឡើងវិញ និងការស្តារឡើងវិញបាន។ 

